
كورد خاوەن شارستانییەتێكی 
كۆنە كە فەرهەنگ و بەها و 

سەنگی خۆی هەیە

كچە بێژەری كەناڵی رۆتانا وەفا ئەلكەیلانی بۆ گوڵان:

  وەف������ا ئەلكەیلان������ی یەكێكە لە ناوە ديارەكانی نێ������و راگەیاندنكارانی عەرەبی كە 
بە ش������ێوازێكی تایبەت بەرنامەكانی پێش������كەش دەكات و، هەر بەرنامەیەكی پێشكەش 
كردبێت سەركەوتنێكی بەرچاوی بەدەستهێناوە و شوێن پەنجەی خۆی تێدا جێهێشتووە لە 
كەناڵی ئەی ئار تی دەستیپێكرد و ئێستاش لە كەناڵی رۆتانا گیرساوەتەوە، چونكە ئەو 
تەنیا بە پرس������یاری كلاسیكی و ئاسایی ناوەستێت بەڵكو هەوڵ دەدات بچێتە نێو ناخی 
میوانەكانیی������ەوەو هەرچی زانیاری و نهێنی وردی ژیانی تایبەتییان هەیە بە ئاش������كرا 
باسیان دەكات ئەمەش رەنگە گرفتی بۆ دروستكردبێت و زۆر جار بە پرسیارە رەقەكانی 
پەس������ت و دڵگران دەبن و وەك خۆی دەڵێ: هەر لە س������ەرەتای دەس������تپێكردنمەوە گوتنی 
راس������تییەكان وەك خۆی یەكێك بووە لە ئامانجەكانم لە گفتوگۆكاندا لەگەڵ میوانەكان 
و تەنانەت لەگەڵ خۆیش������م، چونكە من حەز لە ش������تی رووكەش كراو ناكەم و دەمەوێ 
هەموو شتەكان وەك خۆیان بێ رازاندنەوە بە بینەرانم رابگەیەنم، من پێموایە هەر مرۆڤێك 
ك������ە لەدایك دەبێت هەندێك تایبەتمەندیی هەی������ە لەوانەیە ئەمانەش تایبەتمەندی ژیان و 
سروش������تی من بن كە لە ژینگەی خۆم فێریان بووم، رەنگە ئەو جورئەت و راستگۆییەی 
ئەو هەیەتی لە بێژەری رۆژهەڵاتی و عەرەبیدا نەبینرێن، ئەو زوو هەس������تی بە سەختی 
كارەكەی كردووە سەرەڕای ئەوەش نەترساوە، وەفا ئەلكەیلانی دەرچووی بەشی سیاسەتە، 
بەڵام هەرگیز حەزی لە كاری سیاسی و گفتوگۆ كردن لەگەڵ سیاسەتمەداران نەكردووە، 
بەڵك������و زیاتر لە بەرنامە كۆمەڵایەتی و هونەرییەكانەوە نزیكە، وەفا ئەلكەیلانی میوانی 
ئەم ژمارەیەی گۆڤاری گوڵانە و زۆر بە دڵفراوانییەوە ئامادەبوو وەڵامی پرس������یارەكانی 

دیمانە/ خەلیل بلەییگۆڤاری گوڵان بداتەوە.

سوریا و لوبنان نزیكەكوردی زۆر لە دەبكەی راكێشاوم، سەمای فۆلكلۆری كۆنی كوردی زۆر سەرنجی مۆسیقا و جلوبەرگی 

* باس������ی ژیان������ی خۆتمان بۆ بكە لە ك������وێ لە دایك 
بوویت؟ ژیانی منداڵیت چۆن بوو؟

- باوكم لە لیبی������ا كاری دەكرد منیش لە لیبیا لەدایك 
بووم، دایك و باوكم منیان بە ناز پەروەردە كرد و بە هەست و 
سۆز و خۆشەویستی خۆیان ژیانیان پڕ خۆشەویستی كردم، 
ژیانی منداڵیشم زۆر ئاسایی بوو، وەك هەموو منداڵێك لە 

قوتابخانە و یاری كردن بەسەرم بردووە.
* باشە چۆن هاتوویتە سەر شاشەی تەلەفزیۆن؟

- بە رێكەوت بوو، من لە بواری سیاس������ەت و ئابووریم 
خوێندووە و پس������پۆڕی یاس������ام، لە هەم������ان كاتدا زۆریش 
ئارەزووی بواری راگەیاندن������م هەبوو بەتایبەتی لە بواری 
نووس������ین و هەموو ئاواتیش������م ئ������ەوە بوو ل������ە گۆڤار یان 
رۆژنامەیەكدا بنووس������م، ئەو كات زۆر گرنگیم بە بواری 
تەلەفزیۆن نەدەدا، بەڵام هەندێك كەس������وكار ودۆس������تەكانم 
هەس������تیان بەوە كرد كە من خاوەن كەسایەتی و شێوازێكی 
تایبەتم لە قسە كردن بۆیە هانیاندام بۆ ئەوەی روو لەو بوارە 
بكەم، كە س������ەرەتایەكەی ئاسایی بوو، بەڵام كۆتاییەكەی 

زۆر گەرم بوو و توانیم تێیدا سەربكەوم .
* ل������ە بەرنام������ەی ) فیها ایە( زۆر ش������تی س������ەیر و 

سەمەرەت دەهێنایە ناو ستۆدیۆ ئایا ئەمە هیچ گرفتی بۆ 
تۆ دروست نەكرد؟

- بەڵێ گرفتی زۆری بۆ دروست كردم، لەو ئەڵقەیەی 
كە ئەمەل حیجازیم داوەت كردبوو، س������ەگێك بەدوام كەوت 
خەریك بوو بم گەزی������ە، لە كۆتاییدا خوا رزگاری كردم، 
ب������ەڵام لەو ئەڵقەی������ەی كە مایا نەس������ریم داوەت كردبوو 
مەیموونێكم������ان هێنا ب������وو كە ناوی )نەس������ناس( بوو 
گەزەیەك������ی لێدام و ناچاری ك������ردم چەند دەرزییەكی 
دژە گەزە لە خ������ۆم بدەم، باوەڕ بكە خەریك بوو تیای 

بچم .
* چ جیاوازییەك هەیە لە نێوان بەرنامەی ) فیها 

ایه و ضد التیار( ؟
- لەگەڵ رێز و خۆشەویستیم بۆ بەرنامەی )فیها 
ای������ە( بەڵام جیاوازییەك������ی زۆر هەیە لە نێوانیان، 
بەرنامەی )ضد التیار( شوێن پەنجەی منی پێوە 
دیارە، من دەچمە ناو ناخی میوانەكەم نەك تەنیا 
روحی و تەنیا تایب������ەت نییە بە هونەرمەندانەوە 
ئەمەش وایكردووە كە گفتوگۆكە تام و چێژێكی 
زیاتری هەبێت لەگەڵ خاوەن هزر و داهێنەرەكان 
لە زۆر بواری جیادا، هەروەها كێشەیەك باس 
دەكەین كە بۆ مرۆڤایەتی بە گشتی بێت جا 
لە چ وڵات و نەت������ەوە و ئایینێك بێت، واتە 
)ضد التیار( گۆڕانكارییەكی بنەڕەتییە لە ژیان 

و كاری من وەك بێژەر و پێشكەشكاری بەرنامە .
* چۆن میوانەكانت هەڵدەبژێری و ئەم هەموو زانیارییەت 

چۆن دەست دەكەوێت؟
- بەرنامەكە خۆی ئەو كەس������ایەتییە دیاری دەكات كە 
ب������ە دەركەوتنیان خزمەت بە بەرنامەكە دەكەن، واتە جۆری 
بەرنامەكەیە جۆر و كەس������ایەتی میوانەكە دیاری دەكات، 
سەبارەت بە زانیارییەكانیش ئەوا ئەرشیفێكی رۆژنامەوانی 
دەوڵەمەندم������ان هەیە، لە هەمان كاتدا تیمێكی هەواڵگری 
چالاك هەیە، بۆ تۆ پێت وایە هەواڵگری و زانیاری تەنیا 
لە سیاس������ەتدا هەیە؟ نەخێر لەبواری دیكەش������دا بە هەمان 

شێوەیە.
* تۆ خاوەن جورئەتێكی زیاد لە پێویس������تی لە پرسیار 

كردندا ئەمە هیچ گرفتی بۆ دروست نەكردی ؟
- زۆر جار لەگەڵ میوانەكانمدا تووش������ی گیروگرفت 
بووم، بەڵام من هەر س������وورم لەسەر ئەو جورئەتە، چونكە 
ئەمە بەش������ێكە لە كەس������ایەتی من، هەروەها زۆر رێز لە 
بیروڕای ئەو كەسە دەگرم كە سەیرم دەكات و سووكایەتیش 
بە بینەر ناكەم، جیاوازییەك������ی زۆریش هەیە لە نێوان رێز 

گرتن و سووكایەتی پێكردن.
* ئای������ا وروژان������دن و توڕە كردنی ناودارەكان پیش������ەی 

تۆیە؟

 لەبەر ئەوەی من میسریم 
زۆر جار لە میسر داوام 

لێكراوە بەشداری لەكاری 
هونەریدا بكەم

- نەخێر پیشەی من زۆر لەمە قوڵترە. 
* ناخۆشترین ئەڵقەی هەردوو بەرنامەی ) فیها ایه و 

ضد التیار( لەگەڵ كێ بوون؟
- ح������ەز دەكەم بڵێی پڕماندووتری������ن ئەڵقە لەگەڵ كێ 
بوو نەك ناخۆش������ترین ئەڵقە، لە فیها ایە كەس ماندووی 
نەكردم، لە ضد التیار یەكەم ئەڵقە كە لەگەڵ ئافرەتێك بوو 
بەناوی مریەم نور بە راستی شایەنی نازناوی بەرنامەكە 
بوو، چونكە زۆر ماندووی كردم وراس������تگۆیی منی 
قبوڵ نەكرد، هەروەها بەرنامەكەش راس������تەوخۆ نەبوو 
بەشێوەیەكی تۆمار كراو بوو بۆیە ئەو وەك مەقەسی 
لێهاتبوو و بە ویستی خۆی مۆنتاژی دەبڕی، تەنیا 

ئەمە ناخۆشترین ئەڵقە بوو بۆ من .
* بەر لە دەس������تپێكردنی بەرنامەكە میوانەكان 

هێڵی سوورت بۆ دانانێن؟
- نەخێر بەر لە بەرنامە داینانێن، بەڵام لە كاتی 
پێشكەشكردنی بەرنامە دایدەنێن ئەمەش یەكێكە 

لە خاڵە لاوازەكانی بەرنامە تۆمار كراوەكان.
* ئەگەر هێڵی س������ووریان دانا تۆ جورئەتی 

ئەوە دەكەی ئەم هێڵانە ببەزێنی ؟
- ئەگ������ەر بەڵێنم بە ه������ەر میوانێك دا كە 
من پابەند دەبم ب������ە باس نەكردنی بابەتێكی 
دیاریكراو، لەوانەی������ە ئەمە بێزار و تووڕەی 
بكات و بۆ كەس������ایەتی ئ������ەو باش گونجاو 

نەبێ������ت، بۆیە من پابەند دەبم ب������ە بەڵێنەكە و زۆر جاریش 
تووشی حاڵەتی لەم جۆرە بوومەتەوە.

* تا ئێستا داوات لێنەكراوە بەشداری لە كاری هونەری 
نواندندا بكەیت؟

- لەبەر ئەوەی من میسریم زۆر جار لە میسر داوام لێكراوە 
بەش������داری لەكاری هونەریدا بكەم و، زۆر لە بەرهەمهێنەر 
ودەرهێنەری میس������ری كاری جۆراوجۆریان پێش������كەش بە 
من ك������ردووە، دوا كاریش كە پێشكەش������م كرابێت لە لایەن 
بەرهەمهێنەرێكی لوبنانی بوو لە مانگی رەمەزان، بەڵام 
زۆر دڵخۆشم لە كاری راگەیاندن و من پێموایە ئەم كارە 
پەیامێكە شایەنی ئەوەیە كاتی خۆیی بۆ تەرخان بكەم.

* نیشانەكانی بێژەری سەركەوتوو چین؟
- بەه������رەی دەركەوتن واتە هاتنە پێش چاو كە ئەمەش 
لە لای������ەن خواوەیە، هەروەها دەنگ، رۆش������نبیری، خێرا 

وەرگرتن و ئاگادار بوون.
* دەربارەی گەلی كورد چی دەزانی؟

- گەل������ی كورد خ������اوەن شارس������تانییەتێكی كۆنە كە 
فەرهەنگ و بەها و سەنگی خۆی هەیە .

* ئایا سەیری هیچ لە كەناڵە ئاسمانییە كوردییەكان 
دەكەیت؟ 

- بێگومان س������ەیریان دەكەم و مۆس������یقای كوردی و 

جلوبەرگی كۆنی كوردی زۆر س������ەرنجی راكێشاوم، حەز 
دەكەم ئەوەش بلێم كە سەمای فۆلكلۆری كوردی زۆر لە 

دەبكەی سوریا و لوبنان نزیكە.
* بەڕای تۆ بێژەری كوردی چۆن دەتوانێ لە كاری 
خۆیدا زیاتر س������ەركەوتوو بێت و بگاتە ئاستێكی جیهانی 

لە بواری راگەیاندن ؟
- خۆ ماندوو كردن هەموومان دەگەیەنێتە س������ەركەوتن 
)وات������ە هەر بێژەرێ������ك خۆی ماندوو بكات س������ەركەوتوو 

دەبێت(.
* وەفا ئەلكەیلانی تا ئێس������تا شاسواری خەونەكانی 

خۆی نەدۆزیوەتەوە ؟
- من ئێس������تا و تا ماوەیەكی دیكەی كورت س������ەڵتم، 
ب������ەڵام دەتوانم بڵێم زۆری نەماوە دەچمە نێو قەفەس������ی 

زێڕینەوە .
* دوا وتەت چییە بۆ خوێنەرانی گۆڤاری گوڵان؟

- زۆر سوپاس������ی ئێوە دەكەم بۆ ئەم دیمانەیە، هیوادارم 
توانیبێتم س������ەرنجی ئێوە رابكێش������م و بب������ن بە بینەرانی 
بەرنامەك������ەم، ل������ە خ������وا داواكارم ئێ������وە و وڵاتەكەتان 

بپارێزێت.

ت بەشێكە لە 
جورئە

من و زۆر جار 
كەسایەتی 

تووشی گرفتی كردووم

من ئێستا و تا ماوەیەكی 
دیكەی كورت سەڵتم، 
بەڵام دەتوانم بڵێم زۆری 
نەماوە دەچمە نێو قەفەسی 
زێڕینەوە


